
Pwyllgor Archwilio Comisiwn y Cynulliad 

Assembly Commission Audit Committee 

 

NAFWC ACAC  

Cofnodion 5 Gorffennaf 2012 

Amser: 11:00 

Lleoliad: Ystafell Bwyllgora 4, Tŷ Hywel 

 

Cofnodion y cyfarfod a gynhaliwyd ar 5 

Gorffennaf 2012 

 

Yn bresennol: 

Richard Calvert (Cynghorwr Annibynnol) (Cadeirydd) (trwy gyswllt 

fideo gynhadledd) 

Yr Athro Robert Pickard (Cynghorwr Annibynnol)  

 

Swyddogion yn bresennol: 

Claire Clancy, Prif Weithredwr a Chlerc 

Steve O’Donoghue, y Pennaeth Adnoddau  

Nicola Callow, y Pennaeth Cyllid  

Lynne Flux, Pennaeth Archwilio Mewnol 

Richard  Harries, Swyddfa Archwilio Cymru  

Mark Jones, Swyddfa Archwilio Cymru 

Alison Rutherford, Ysgrifenyddiaeth  

Anna Gruffudd, Sylwedydd 

 

 

Eitem 1 - Cyflwyniadau 

1. Croesawodd y Cadeirydd bawb i’r cyfarfod. Cafwyd 

ymddiheuriadau gan Angela Burns, Tim Knighton, a John 

Grimes.  

 

Datganiadau o fuddiant 

2. Ni chafwyd unrhyw ddatganiadau o fuddiant. 

 

Cofnodion y cyfarfod a gynhaliwyd ar 10 Mehefin 2010 



 

3. Cytunwyd ar gofnodion y cyfarfod blaenorol, yn amodol ar 

unrhyw sylwadau a gafwyd gan y ddau aelod o’r Pwyllgor 

Archwilio a oedd yn absennol. 

 

Materion yn codi 

4. Nid oedd unrhyw faterion yn codi. 

 

Eitem 2 - Cyfrifon Blynyddol a Sicrwydd 2011/2012 

 

 ACAC(14) Papur 1a Cyfrifon Adnoddau 2011/2012 

 

5. Cyflwynodd Nicola Callow y cyfrifon a’i phapur yn amlinellu’r 

newidiadau a wnaethpwyd i’r cyfrifon ers i’r Pwyllgor Archwilio 

ystyried y fersiwn ddrafft ar 14 Mehefin.   

6. Wrth ymateb i sylwadau’r Pwyllgor, dywedodd Nicola: 

a. y byddai’n cynnwys mwy o wybodaeth am 

effeithlonrwydd a gwerth am arian yn sylwebaeth y 

rheolwyr; 

b. bod disgrifiadau’n cael eu hadolygu mewn perthynas â 

cholledion net ar ailwerthuso (£22,000 ar dudalen 33) 

oherwydd bod hyn yn gysylltiedig â cholled ar werthiant 

ased. 

7. Ymatebodd Steve O’Donoghue i sylw gan y Pwyllgor ynghylch 

rhwymedigaeth wrth gefn mewn perthynas â chontract y 

Senedd a gyllidir gan Lywodraeth Cymru. Nododd Steve fod 

trafodaethau’n mynd rhagddynt â Llywodraeth Cymru o ran 

darparu cyllid, ac er ei bod yn rhy gynnar i roi amcangyfrif 

manwl, byddai’r ffigur o dan sylw o amgylch £300,000. Bydd 

nodyn esboniadol naratif yn cael ei gynnwys yn y cyfrifon, a 

bydd Steve yn cwrdd ag aelodau’r Pwyllgor sydd am gael rhagor 

o eglurhad.  

8. Dywedodd Richard Harries o Swyddfa Archwilio Cymru wrth y 

Pwyllgor nad oedd hyn wedi achosi unrhyw broblemau wrth 

lofnodi’r cyfrifon.  

9. Daeth y Pwyllgor i’r casgliad y dylid trafod y tri phwynt hyn, er 

nad ydynt yn rai sylweddol, yn y cyfrifon terfynol.   

 

ACAC(14) Papur 1b Adroddiad ISA 260 Swyddfa Archwilio 

Cymru 2011/12  

 



 

10. Cyflwynodd Richard Harries yr Adroddiad ISA 260, sef 

cwblhad y broses archwilio. Dywedodd wrth y Pwyllgor 

Archwilio mai bwriad Swyddfa Archwilio Cymru oedd cyhoeddi 

adroddiad diamod ar y cyfrifon, ac y byddai’r llythyr 

cynrychiadol yn cael ei lofnodi gan yr Archwilydd Cyffredinol ar 

10 Gorffennaf.  

11. Ychwanegodd Richard fod ei dîm yn gwerthfawrogi’r 

berthynas waith dda â swyddogion, a oedd wedi bod yn 

arbennig o fuddiol o ran y diwygiadau munud olaf. Hefyd, 

nododd Richard, o safbwynt ansoddol, perfformiad cryf a’r 

heriau cadarn i’r broses yn ystod y flwyddyn. 

12. Nid oedd yr archwiliad o lwfansau Aelodau’r Cynulliad wedi 

nodi unrhyw wendidau. Nododd y Pwyllgor Archwilio nad oedd 

unrhyw faterion wedi’u codi yn y maes hwn am y drydedd 

flwyddyn yn olynol. 

13. Nododd y Pwyllgor Archwilio’r perfformiad boddhaol iawn yn 

ystod y flwyddyn, gan ddiolch i Swyddfa Archwilio Cymru a 

Nicola Callow a’i thîm. Gorffennodd y Pwyllgor gan argymell y 

dylai’r Swyddog Cyfrifyddu lofnodi’r cyfrifon, yn amodol ar y 

gwelliannau. 

14. Diolchodd Steve O’Donoghue i Swyddfa Archwilio Cymru am 

ei gwaith.  Dywedodd fod canlyniad yr archwiliad hwn wedi bod 

yn gadarnhaol iawn. Byddai ymarfer yn cael ei gynnal o ran y 

gwersi a ddysgwyd, gan ganolbwyntio’n arbennig ar asedau 

sefydlog.   

15. Diolchodd Claire Clancy i’r Pwyllgor am ei waith yn ystod y 

cylch cyfrifo hwn.  

 

Eitem 3 - Papur i’w nodi 

 

 ACAC (14) Papur 2 - Blaenraglen waith   

 

16. Ni chafwyd unrhyw sylwadau ar y flaenraglen waith.  

 

Unrhyw fater arall 

 

17. Nododd y Cadeirydd y byddai cyfnod Tim Knighton a’r Athro 

Robert Pickard ar y pwyllgor yn dod i ben cyn cyfarfod yr 

hydref, ond cadarnhaodd y byddant yn bresennol yn y cyfarfod 

hwn i gynorthwyo gyda’r gwaith o drosglwyddo i’r aelodau 

newydd o’r Pwyllgor Archwilio.  



 

 


